
SEKENTAL SEMANGAT ANGGOTA BOMBA DAN PENYELAMAT MALAYSIA

ANJUNG TAMU ONLINE: Ramai orang beranggapan tugas anggota bomba dan
penyelamat hanya memadam api tetapi hakikatnya anggota bomba bertugas meliputi
pelbagai jenis tugas yang kebanyakannya menghulurkan pengorbanan kepada orang
lain. Malahan tugas mereka tidak boleh di pandang ringan.



Dalam erti kata lain, hanya mereka yang berjaya dan terpilih sahaja diberi kepercayaan
untuk memikul tanggungjawab ini kerana kebanyakan tugas yang dilakukan adalah
berkaitan dengan pengorbanan dan tidak boleh dilakukan oleh sebarangan orang.

Kehadiran anggota bomba dan penyelamat Jabatan Bomba dan Penyelamat Malaysia
- Kedah ke UUM bukan sekadar menambah ilmu dalam pengurusan Team Building
namun mereka juga terpanggil untuk Discover UUM di Welcome Centre supaya selok
belok kampus dapat ditinjau sebagai nilai tambah.

Penguasa Bomba, Mohd. Sham Kamarruddin berkata, “Mendedahkan anggota
bahagian siasatan Jabatan Bomba dan Penyelamat Malaysia (JBPM) kepada kaedah
kawalan diri dan emosi apabila berhadapan dengan situasi sukar dan di luar jangkaan.”
Jelaslah, anggota bomba harus pasrah dan bersedia untuk menghadapi apa jua
rintangan dalam semua aspek termasuklah dalam bidang tugas yang mencabar.

Justeru, persekitaran damai kampus di rimba hijau menepati elemen kawalan emosi
bagi melatih minda anggota bahagian siasatan JBPM yang turut mendapat informasi
tentang prasarana serta lokasi tumpuan yang menjadi tarikan semua pihak ke UUM.

Mohd. Sham berkata, “Anjung Tamu menjadi pusat sehenti bagi pengunjung-
pengunjung umum untuk mendapakan maklumat. Kami menerima layanan yang amat
mesra.”

Turut mengiringi mereka dalam aktiviti Discover UUM sekitar kampus, Penerbit
Rancangan Unifilm Studio, Suhaimi Ismail.

